
PERMBLEDH]JE EKZEKUTIVE

Qéllimi i kétij raporti té shkurtér éshté qé té kontribuojé pér njé debat pérmbajtjesor
lidhur me politikén e pagave gé servisohen nga buxheti shtetéror né njé kontekst mé té
gjeré lidhur me ndikimet potenciale né situatén makroekonomike, stabilitetin fiskal e
buxhetor dhe kohezionin social. Krijuesit dhe zbatuesit e késaj politike duhet béjné njé
analizé kritike, té gjithanshme té gjendjes sé tanishme pér té sanuar disa lévizje né kété
sektor gé kané gené produkt i geverisjes sé improvizuar dhe vendimeve ad hoc. Si rezultat
i kétyre lévizjeve pjesémarrja e pagave qeveritare né Produktin e Brendshém Bruto (GDP)
dhe buxhet ka arritur, té shumtén e rasteve, pértej kufijve racional pér stadin e zhvillimit
té vendit dhe pértej politikave t€ rekomanduara me hulumtimet tjera empirike. Madje kjo
gjendje éshté evidente edhe pa ndikimet g€ do té keté Ligji i ri i aprovuar ne pranveré té
kétij viti por gé hyn né zbatim me pagén e dhjetorit dhe do té shfaget me ndikimet e tija
ne vitin 2020 dhe mé tutje, duke pérkegésuar ndjeshém kéto raporte. Edhe para kétij Ligji
kané gené evidente c¢rregullimet qé kané ndikuar gé véllimi i pagave buxhetore dhe
lartésia e tyre té jeté jashté rregullés fiskale e cila pércakton se lévizja e pagave geveritare
duhet té jeté né harmoni me rritjen ekonomike.

E téré kjo ka béré qgé lartésia e pagave geveritare té dalé mbi kufijté racional dhe pértej
mundésive buxhetore e edhe arsyeshméris€ né raport me nivelin e zhvillimit té
Republikés sé Kosovés. Késhtu, paga mesatare vjetore geveritare ka arritur té jeté sa
dyfishi i GDP-sé pér koké banori, shumé mé e larté se sa né vendet e tjera té rajonit, duket
edhe mbi mundésité gé ajo té servisohet pa ¢rregullime ne sektorét e tjeré buxhetor.

Lévizjet e tilla kané béré qé pér shembull né vitin 2018, sipas Raportit mbi realizmin e
buxhetit té atij viti, shpenzimet kapitale marrin pjesé vetém 26.7% té shpenzimeve, kurse
pagat me 30% edhe até duke llogaritur e pérfshiré edhe klauzolén e investimeve dhe té
ardhurat e njéhershme ne burimet e investimeve. Kjo tregon pér raporte te ¢rregulluara
ne politikén e pagave lidhur me pérpjesétimet e déshiruara e mé harmonike midis
kategorive pérkatésisht nevojave qé duhet t'i servisojé buxheti. Pagat mesatare geveritare
jané 40-50% me té larta se sa ato mesatare te sektorit privat, e edhe kjo ka njé efekt
¢rregullues né tregun e punés dhe aftésiné konkurruese té ekonomisé sé Kosovés.

Ndikimi real i Ligjit t€ ri mbi pagat né strukturén e buxhetit duket se nuk éshté plotésisht
i njohur dhe llogaritur. Ky ligj do té ndikojé né masén e rritjes sé pagave gjykuar sipas
Kornizés Afatmesme té Shpenzimeve né vitin 2020 do te rritet midis 5,4%-11,2% , e né
rastin ekstrem, nése masa e pagave arrin 730 milion Euro, rritja do té jeté 17,7%, né
krahasim me vitin paraprak. Kjo do zvogélojé hapésirén pér rritien e buxhetit pér
destinimet e tjera, n€ vecanti pér investimet kapitale, investimet né arsim, shéndetési dhe



rritje té aftésisé konkurruese té ekonomisé. Pa kété, qeveria do té detyrohet qé ta rrisé
borxhin publik, sidomos borxhin e brendshém, i cili gjaté 3-4 viteve té fundit ka njé ritém
rritjeje tepér té larté. Sé kéndejmi Qeveria e Kosovés duhet né ményré urgjente té vlerésojé
kéto lévizje dhe té ndértojé politika konsistente dhe té géndrueshme né kété fushe.

REKOMANDIMET

1. Kuvendi i Republikés sé Kosovés dhe Qeveria duhet té vlerésojné sakté efektet e
Ligjit té ri mbi pagat geveritare dhe t€ ndérmarrin masat e nevojshme pér té
evituar ndikimet e tij negative né stabilitetin buxhetor; duhet té pércaktojné caqge
2-3 vjegare, ose afatmesme pér té zbutur ndikimet e tija negative ne strukturén e
shpenzimeve, ve¢mas né shpenzimet kapitale, né rritjen e buxhetit pér arsim,
shéndetési, kérkime e inovacione ose ndikimet e tija ne rritjen e borxhit publik.
Nése kjo nuk éshté e mundur sugjerohet njé rishqyrtim i kétij Ligji para se té hyjé
né zbatim;

2. Pér tu arritur géllimi i pérmendur derisa té arrihen pérpjesétimet dhe caqget e
nevojshme buxhetore dhe zhvillimore duhet té keté njé pérzgjedhje rigoroze né
punésimet e reja né sektorin buxhetor dhe duhet té€ ndérpreré rritja e pagave né
kété sektor;

3. Sugjerohen politika té géndrueshme buxhetore nga té ardhurat burimore, ku
shpenzimet kapitale duhet té kené peshén dhe pjesémarrjen mé té madhe né
shpenzimet buxhetore edhe pa pérfshiré té ardhurat e njéhershme dhe klauzolén
e investimeve. Pérqgindja e investimeve/shpenzimeve kapitale ne shpenzimet e
buxhetit, te servisuara nga burimet primare, nuk duhet né asnjé rast té jeté nén
32%-35% té buxhetit;

4. Lartésia e pagave, pér kategori dhe profesione té caktuara duhet t€ synojé té ndjek
mesataren e sektorit privat pér kategoriné e caktuar. Duket se tani kategorité
buxhetore jané té privilegjuara né krahasim me sektorin privat (pérpos ndoshta te
mjekét) ndaj harmonizimet eventuale duhet t€ nisen nga ky fakt pér ta reduktuar
premiumin tepér té larté né pagén e té punésuarve ne sektorin geveritar né
krahasim me até privat.

5. Sugjerohet gé edhe kriteret e shpérndarjes sé brendshme té avancohen dhe
bazohen gjithnjé e mé shumé né llogaridhénie e shpérblim - pagé sipas
performanceés, né harmoni me rritjen ekonomike dhe nivelin e zhvillimit ekonomik
té vendit.

1. HYRJE

Céshtja e pagave te sektorit publik, ve¢mas e atyre gé servisohen nga buxheti shtetéror
(shérbyesit civil€) vjen shpeshheré né epigendér t€ debateve dhe né vémendje té opinionit
té gjeré jo vetém pér shkak té peshés qé ka né kuadér té buxhetit shtetéror, por edhe pér
arsye té ndjeshmérisé sé saj né aspektin e kohezionit social né shoqéri. Fatura pér pagat
geveritare shpeshheré né ndérdije reflekton tek opinioni - taksapaguesit dhe votuesit, se
sa po marrin njé kundérvleré adekuate, njé shérbim adekuat nga pérfagésuesit e tyre
politiké né Qeveri e Kuvend dhe pérgjithésisht nga shérbyesit civil, pér taksat ge ata
paguajné. Pra pyetja qé shtrohet kétu para sé gjithash éshté se sa pagat né sektorin publik
jané té drejta né relacion me nivelin e zhvillimit ekonomik dhe mundésité buxhetore, se
sa ato paga shndérrohen ne shérbim te pérgjegjshém e llogaridhénés publik, cili éshté
raporti i shpérndarjes se brendshme dhe kriteret qé influencojné kété shpérndarje té
brendshme, sa éshté ky raport koherent dhe sa i kontribuon kohezionit social.

Ky raport i shkurtér pérgatitet né kuadér té projektit “DEBATE NE RIINVEST” njé serie
debatesh té njé paneli té pérhershém ekspertésh pér ¢éshtje me réndési pér zhvillimet
ekonomike e sociale. Kjo éshté tema e shtaté me radhé, pas debateve mbi menaxhimin e
borxhit publik, politikat industriale, politikat tregtare, trendét ekonomike ne rajon,
subvencionet. Ky projekt i mbéshtetur nga KFOS synon té ngrit nivelin e debatit lidhur
me zhvillimet ekonomike ne vend.

Pagat e sektorit publik né Kosove, ve¢mas ato te servisuara nga buxheti, u vuné né
thjerrézén e opinionit publik pas vendimeve té Qeverisé qé té ngritur ndjeshém pagat pér
disa pozita té funksionaréve geveritar, ne disa raste mé shume se dyfish. Kjo u konsiderua
edhe si konflikt interesi, per arsye se, shtrohej pyetja, nése qeveria mund t'i rriste pagat
vetes apo se pagat duhet té caktohen sipas kritereve té pérkufizuara né ligj té aprovuar
nga Kuvendi. Por njé ligj i tillé ka munguar per njé kohé té gjaté késhtu qé politika e
pagave pér shérbyesit civilé, ve¢mas dhe né pérgjithési lartésia e pagave dhe vendimet
rreth tyre kané gené té pércjella me improvizime e arbitraritet, me laramani ne nivel té
pagés pér pune té njéjté apo te ngjashme midis institucioneve, me rritje ad hoc té tyre,
edhe né funksion te ciklit zgjedhor, sic ishte rasti me zgjedhjet parlamentare 2010 dhe
2014. Pérderisa sipas hulumtimeve tona, deri ne vitin 2010 paga mesatare e sektorit privat
ishte mé e larte se sa ajo e sektorit publik, situate ndryshon pas kétyre 1évizjeve. Né njé
atmosferé pérplasjesh dhe grevash né shumé sektoré Qeveria e Kosovés e hartoi Ligjin
pér pagat geveritare e publike i cili éshté aprovuar nga Kuvendi, por sipas dispozitave
kalimtare hyn né fuqi diku ne Dhjetor té vitit 2019. Nuk u sqarua se cila ishte baza
analitike e kétij ligji, se cilat ishin parimet dhe kriteret qé i parapriné atij, cilat jané
implikimet e tij ne stabilitetin makro-fiskal dhe ne kategorité e tjera té shpenzimeve
geveritare — ve¢gmas investimet apo shpenzimet kapitale, cili éshté ndikimi i tij né lévizjet



(¢crregullimet) e tregut té punés dhe pagave né sektorin privat se pse zbatimi i tij hyn ne
fugi me kaq vonese (mungesa e parave ne buxhet, apo té ngjashme ). Ky raport i shkurtér
synon té trajtojé shkurt disa nga kéto ¢éshtje. Ajo qé €shté e qarté, pa hyré me thellé né
analizé éshté s€, me keté ligj thyhet rregulla fiskale e aprovuar nga Kuvendi dhe e
akorduar me Fondin Monetar Ndérkombétar se rritje pagave duhet té ndjek ritmin e
rritjes ekonomike, pérkatésisht GDP-sé.!

Ky Raport éshté pérgatitur pérmes njé hulumtimi dytésor, duke pérdoré dhe te dhénat
lidhur me peshén dhe strukturén e pagave né relacione me BE-né e sidomos rajonit
bazuar ne publikimet e Komisionit Evropian, Bankés Botérore, Fondit Monetar
Ndérkombétar dhe Instituti i Vjenés pér studime té ekonomisé ndérkombétare (wiiw), e
pastaj edhe disa té dhénave te nxjerra nga institucione tona partnere ne rajon per lartésiné
e pagave per disa kategori e profesione karakteristike te sektorit publik.

Raporti ne fillim diskuton disa parime lidhur me politikat e géndrueshme e konsistente
té pagave, pastaj me krahasime rajonale e me gjeré synon te jap pérgjigje se sa lartésia e
pagave né sektorin publik edhe pasha e llogarisé sé pagave éshté ne harmoni me nivelin
e zhvillimit ekonomik dhe mundésité buxhetore té Kosovés, prezanton implikimet e
mundshme te ligjit te ri mbi pagat pér politika koherente buxhetore — vegmas tek
investimet publike, shpenzimet per arsim dhe shéndetési si dhe implikimet potenciale né
stabilitetin makroekonomik. Raporti nxjerr edhe disa rekomandimet.

! Rregulla fiskale parasheh gé rishikimet buxhetore té kené ndikim neutral né deficit; deficiti buxhetor
duhet té kufizohet né 2 pérqind té GDP-sé; fatura e pagave publike té keté pjesémarrje konstante né raport
me GDP-né nominale; kufizim té borxhit prej 40 pérqind té BPV-sé, gjegjésisht 30% pér pérjashtimin e
investimeve kapitale nga rregulla e deficitit, sipas “klauzolés sé investimeve”.

2. DISA PARIME DHE ASPEKTE TE POLITIKAVE TE PAGAVE NE
SEKTORIN PUBLIK DHE REFLECIONETE NE STABILITETIN
MAKROEKONOMIK

Pérkufizimi i sistemit té pagave té sektorit publik, kritereve dhe politikave té formimit
dhe zbatimit té kétij sistemi t€ shumtén kané njé karakter té centralizuar, pra nén
influencén e pushtetit gendror. Kjo ngjet edhe né vendet e BE-sé dhe rajon me disa
pérjashtime (Grimshaw, 2013). Konsiderohet se né kété ményré shteti mban né doré njé
instrument qé i mundéson pérmirésimin e bashkérendimit dhe té sigurimit té influencés
mé efektive né performancén ekonomike dhe lévizjet e pagave. Moderimi i llogarisé sé
pagave publike mund té prodhojé njé efekt pozitiv lidhur me tregun e punés e edhe né
aspektin e aftésisé konkurruese té ekonomisé. Dy komponentét mé té réndésishme té
llogarisé (peshés) sé pagave té sektorit publik kané té béjné me (a) numrin e té punésuarve
né sektorin geveritar/publik, dhe (b) lartésiné e pagés pér njé té punésuar (paga mesatare)
né kété sektor. Nése né kéto dy aspekte nuk gjendet njé zgjidhje optimale atéheré
ndikimet mund te jené negative né shumé aspekte; si né aftésiné konkurruese té
ekonomisé, né shpenzimet geveritare jashté standardeve dhe parametrave té kohezionit
social dhe stabilitetit makroekonomik dhe fiskal si dhe né ¢rregullimet né tregun e punés.
Banka Qendrore Evropiane konsideron se ndryshimet né véllimin, lartésiné dhe
strukturén e kétyre pagave nuk mund té béhen jashté kontekstit té pagave né sektorin
privat (Pérez et al., 2016). Konsiderohet se lévizja e matur dhe racionale e pagave
geveritare mund té gjenerojé kushte te favorshme né tregun e punés né njé afat t€ mesém
e sidomos né njé afat té gjaté né aspektin qé ndérlidhet me pérfitime né aspektin e aftésisé
konkurruese dhe eficencén sé sektorit privat. Pra, né kété rast pagat e sektorit publik
mund té kené njé efekt pozitiv shpérndarés (spiloover effect) né teré ekonominé
(Stepanyan dhe Leigh, 2015).

Natyrisht se kjo ¢éshtje éshté thellésisht e ndérlidhur sidomos me madhésiné dhe
gjerésiné e geverisé, pra shpenzimeve qgeveritare por edhe performancén dhe eficencén e
saj. Ekzistojné hulumtime empirike mbi performancén e sektorit publik qé theksojné se
efekti pozitiv mé i madh né rritjen ekonomike sa i pérket shpenzimeve publike éshté né
sektorin e shéndetésisé dhe arsimit (Afonso dhe Alegre, 2011).

Sipas Alesina et al. (2002) ndikimi i pagave té sektorit publik né pagat e sektorit privat
éshté shumé evident. Si pérgjegjés ndaj zvogélimit té pjesémarrjes sé pagave té sektorit
publik né GDP, konsumi privat dhe pagat bien, por rriten investimet dhe eksporti, e kjo
arrihet né saj e té rritjes sé aftésisé konkurruese. Né téré kété relacion nuk mund té
pérjashtohet madhésia dhe cilésia a fuqisé punétore né sektorin publik si dhe réndésia qé
ka krijimi i rregullave dhe raporteve gé ndikojné né sjelljet dhe né performancén e saj
(Schiavo-Campo et al., 1997), Ndaj géllimi i pérgjithshém edhe né kuadeér té politikés sé



pagave né sektorin publik éshté krijimi i njé sektori publik té té punésuarish té njé
madheésie, etike e llogaridhénie, me etos dhe inventivé pér té siguruar shérbime publike
cilésore duke realizuar funksionet e pércaktuara né kushtet specifike té njé vendi.

Duke marré parasysh peshén specifike qé ka né kudér té shpenzimeve buxhetore politika
a pagave mund té keté né ndikim esencial né cilésiné dhe rezultatet e politikés fiskale.
Shpenzimet pér paga pérbéjné diku 1/5 e shpenzimeve geveritare né ekonomité e
zhvilluara dhe afér 30 pérqind e kétyre shpenzimeve né ekonomité me treg té ri dhe té
vendeve me té ardhura té uléta sipas klasifikimit té Bankés Botérore (Dybczak dhe
Garcia-Escribano, 2019). Njé politiké joadekuate e pagave dhe sidomos nése rritja e tyre
ndikon qgé té shkurtohen kategorité e tjera té shpenzimeve buxhetore (shpenzimet
kapitale, pakoja sociale e té ngjashme, reduktimi varférisé, investimet né arsim e
shéndetési) mund té ndikojé né pérkegésimin e bilancit (deficitit) buxhetor dhe
rrjedhimisht né rritjen e borxhit publik. Nése rritja e pagave té sektorit publik béhet né
llogari té rritjes sé taksave e tatimeve kjo ndikon né zvogélimin e aftésisé konkurruese té
ekonomisé dhe kjo kuptohet se godit me efekte negative duke ndikuar né uljen e normave
té rrities ekonomike. Né kété studim té ekspertéve té FMN-sé konstatohet se rritja e
pjesémartjes sé pagave ne sektorin publik né GDP pér 1%, pérkeqéson potencialisht
deficitin buxhetor pér 0,5%. Njé fakt tjetér i mirénjohur éshté se pagat njéheré té rritura
éshté véshtiré té kthehen prapa, ose té zbriten.

Pér té pérkufizuar politika efektive té pagave né sektorin publik e qé ndérlidhén me
lartésiné e llogarisé sé pagave qé sic pamé ka réndési dhe efekte té shumta né buxhet e
edhe né téré konfiguracionin makroekonomik mund té shérbehemi me disa tregues.
Népérmjet tyre mund té béhen edhe krahasime né relacione rajonale ndérkombétare si
dhe té nxirren pérfundime mbi lartésiné, strukturén dhe arsyeshmériné e llogarisé sé
pagave té sektorit publik si dhe té pércaktohen suazat optimale té késaj kategorie né
funksion té miréqgenies dhe kohezionit social, shérbimeve cilésore publike dhe rritjes
ekonomike. Kétu po listojmé disa nga treguesit kryesor q¢ mund té shérbejné si
instrumente pér té formésuar njé politiké adekuate te pagave, me shpjegimet pérkatése
(bazuar né: Banka Botérore, 2001):

1. Madhésia e sektorit publik té punésimit, e gé mund té vlerésohet népérmjet
treguesve (a) numri i t€ punésuarve ne sektorin shtetéror/publik si % e popullatés
dhe (b) numri té punésuarve né sektorin shtetéror/ publik si % e numrit té
pérgjithshém té té punésuarve né njé vend; Ky tregues reflekton madhésiné e
geverisé e cila determion dukshém edhe shpenzimet geveritare. Sipas studimeve
empirike, kur pérqindja e punésimit té kété sektor rritet me shpejté se sa pérqindja
e rritjes sé GDP (rritja ekonomike), ose rritja e popullsis€, kjo herét a voné do té
pércillet me deformim né konfiguracionin buxhetor ose makroekonomik ne formé
té rritjes sé deficitit buxhetor, borxhit publik ose te zvogélimit t€ buxhetit pér

nevoja té tjera;

2. Pér krahasime ndérkombétare si tregues mund té pérdoren: (a) % e pagave té
sektorit shtetéror/ publik né GDP qé do duhet té pasqyronte se sa véllimi i pagave
éshté né harmoni me nivelin e zhvillimit ekonomik dhe mundésité shogérore. Ky
tregues 1évizé né vendet e ndryshme nga 5-25%, por né shumicén e vendeve, si njé
standard orientues zakonisht sillet rreth 5- 10%. (b) % pagave té sektorit shtetéror
né shpenzimet geveritare (buxhet), shpreh masén e pagave te sektorit shtetéror/
publik né krahasim me nevojat e tjera; tregon se a éshté arritur njé balancim i
drejté. Lidhur me kété si njé masé adekuate merret njé pjesémarrje pagash né
buxhetin shtetéror rreth 25% , njé rritje pértej késaj konsiderohet se démton nevojat
e tjera — mallrat e shérbimet, mirémbajtja, pako sociale dhe shpenzimet kapitale e
vecanérisht nevojat né arsim dhe shéndetési;

3. Paga mesatare geveritare si tregues i veganté ose si pérqgindje e GDP pér njé banoré
pasqyron se sa té punésuarit né sektorin publik e ndajné fatin e nivelit té€ zhvillimit
té pagave dhe produktivitetit t€ pérgjithshém té njé vendi, duke mundésuar edhe
njé krahasim me vendet e tjera. Pra kjo tregon se a mos jané punétorét né kété
sektor tepér ose pak te paguar ne krahasim me standardin e pérgjithshém shoqgéror
té njé vendi. Ky tregues gjithashtu mundéson krahasimin me pagén mesatare te
sektorit privat dhe implikimet e mundshme pér té cilat u fol mé larté.

4. Norma e kompresimit (shtrirjes) se pagave te sektorit publik — gé shpreh
diferencén midis pagés me té larté dhe pagés me te ulté né kété sektor, pér té paré
se sa jané té arsyeshme diferencat midis dy poleve dhe pérbrenda kategorive té
ndryshme té té punésuarve dhe punéve né kété sektor; Njé standard
ndérkombétar i késaj shkalle kompresimi sillet ne raportin 1 (paga me ulét) me 7
(paga me larté) nga buxheti shtetéror; Megjithaté ka shume variacione lidhur me
kéte;?

5. (3) Krahasimi me sektorin privat ka réndési té shuméfishté pér tregun e punés
dhe reflektimit né aftésiné konkurruese té ekonomisé si¢ u diskutua mé larté.
Sektori publik/ geveritar ballafaqohet me njé autput (produkt) te verifikuar ne
treg, ndaj pagat duhet te jené te krahasueshme pér shkathtésiné dhe kualifikimin
e njéjté dhe punét e ngjashme ne sektorin privat; Kjo do t€ mund te testohej
népérmjet disa treguesve si (a) paga mesatare geveritare ndaj pagés mesatare ne
prodhim (industri); (b) paga mesatare geveritare ndaj pagés mesatare ne sektorin

2 Késhtu kjo 1évizé nga 3:1 kur kemi njé kompresion té ulét deri tek 20:1 kur kemi njé nivel té larté té
diferencés (Banka Botérore, 2001).



financiar dhe (c) raporti midis pagés mesatare geveritare dhe pagés mesatare te
sektorit privat. Ndonése nuk ka njé kornizé té formésuar pér raportet né kéto
relacione, lartésia e pagés duhet té kété parasysh njé motivim né kuadér té
mundésive buxhetore. Dhe kétu krahasimet me GDP dhe popullatén jané té
dobishme si baze fillestare e edhe korrektuese.

Ne mesin e njé larmie pérvojash ndérkombétare lidhur me parimet dhe kriteret pér
pércaktimin e pagave té sektorit publik dhe strukturén e pagave né té, megjithaté
evidenca e literaturés por dhe praktikat e avancuara kané ardhur deri tek disa parime
tillestare, té evidentuara né vijim:
e DPaga e njéjté pér punén péraférsisht té njéjté;
e Diferencat né paga duhet té bazohen né diferencat e ndérlikushemrisé sé punés,
pérgjegjésisé dhe kualifikimit;
e Nivelii pagés né sektorin geveritar duhet té jeté i krahasueshém me pagén e
sektorit privat.

Modifikimi dhe rishikimi i pagave duhet tu nénshtrohet kétyre kritereve né ményré qé té
sigurohet validiteti i tij dhe té ruhet stabiliteti fiskal, aftésia konkurruese e ekonomisé dhe
kohezioni social. Esenciale éshté gjithashtu qé té ekzistojé pérgjegjésia/ llogaridhénia
individuale e shogéruar me konsekuenca pérkatése. Shpérblimet dhe mirénjohjet por
edhe sanksionimet kané mé pak réndési se sa korrektésia, transparenca dhe siguria né
zbatimin e politikés sé pagés e gé ilustron pérgjegjésiné pér pérdorimin e parasé publike.

3. PAGAT E SEKTORIT PUBLIK NE KOSOVE DHE REFLEKSIONET
BUXHETORE, MAKROEKONOMIKE DHE SOCIALE

Kur flitet pér pagat né sektorin publik si instrument i geverisjes, duhet pasur parasysh se
ato jané shumé té réndésishme pér té drejtuar politikén e pérgjithshme té pagave dhe pér
té ndikuar pagat né sektorin privat dhe konkurrueshmériné e pérgjithshme té ekonomisé
se vendit.

Sipas té dhénave del se Kosova ka njé numér tepér té larté té punésuarish né sektorin
publik, ve¢mas ai qé servisohet nga buxheti. Ky sektor ka ardhur vazhdimisht duke u
rritur. Rreth 25% té t€ punésuarve té evidentuar, jané né sektorin geveritar.® Me
pérjashtim te tre nga vendet skandinave, né vendet e tjera te BE-sé ky tregues éshté nén
20%. Numri i té punésuarve ne sektorin geveritar éshté rritur nga 77,164 né vitin 2010 né
85,963 né vitin 2019 (KASH, 2019; VSK, 2019); duke marre pjese diku rreth 5% ne numrin
e pérgjithshém té popullsisé dhe duke u rritur me njé dinamiké mé té shpejté se sa rritja
e popullsisé. Pjesémarrja e pagave té sektorit qeveritar né GDP né vitin 2018 dhe 2019
sillet rreth 8.8%, kurse me Ligjin e ri mbi pagat ka rrezik te kalojé mbi 9% dhe sipas disa
vlerésimeve edhe mbi 10% (KASH, 2019).* Me kéto lévizje Kosova kalon né kufirin e

epérm té tejkalimit té praktikave té intervaleve té zakonshme pér vendet qé kané njé
geverisje adekuate ekonomike. Sipas té dhénave té prezantuara né KASH masa e pagave
geveritare né vitin 2020 do te rritet midis 5,4 %-11,2% , e né rastin ekstrem , nése masa e
pagave arrijné 730 milion Euro, rritja do té jeté 17,7% né krahasim me vitin paraprak.
Secili nga kéto skenaré paraget njé rritje, e sidomos skenari dy dhe tre, mé t€ madhe se sa
dinamika e rritjes se GDP-sé edhe me parashikimet optimiste. Né kété ményré situata do
té béhej tejet serioze jo vetém né relacion me Rregullén Fiskale, por edhe ne njé rrezikim
serioz i stabilitetit fiskal, e po ashtu edhe ne deformimin e strukturés sé shpenzimeve
buxhetore té cilat duhet té ndjekin disa prioritete te balancuara miré jo vetém né
relacionin: paga e méditje, mallra e shérbime dhe shpenzime kapitale, por edhe
balancimet sektoriale e para sé gjithash arsimi dhe shéndetésia, té cilat nuk kané gené té
trajtuara miré edhe pérgjaté dy dekadave té kaluara. Fakti se potencialisht do te kemi
dinamiké thuaja dy deri tri here me te shpejté té normés sé rritjes sé pagave qgeveritare se
sa norma e rritjes sé GDP-sé e sidomos nga rritja e popullsisé shpérfaq njé rrezik serioz

3 Numri i pérgjithshém i t€ punésuarve éshté kalkuluar nga anketa e fugisé punétore (VSK, 2019), ndérsa
numri i té punésuarve né sektorin geveritar nga KASH (2019).

4 Né kornizén afatmesme té shpenzimeve, publikuar né prill té vitit 2019, ndikimi i Ligjit mbi pagat né
konfiguracionin makroekonomik qé hyn ne fuqgi né dhjetor 2019 nuk éshté analizuar dhe prezantuar si
duhet. Késhtu ne KASH pérmenden dy mundési gé pagat e sektorit geveritar te arrijné né 653 milioné Euro,
ose nése plotésohen 30% e vendeve vakante né 690 milion Euro, e kané qarkulluar disa vlerésime se me
Ligjin aprovuar pagat geveritare do te arrijné njé vleré prej 730 milioné Euro.



se ne shpenzimet buxhetore do té goditén nevojat e tjera sidomos arsimi, shéndetésia dhe
shpenzimet kapitale. Edhe Banka Botérore (2019) térheq vérejtjen pér njé kosto mé té larté
té pagave geveritare nga ajo e projektuara. Pér kété arsye geveria ose do té zvogélojé
proporcionalisht shpenzimet pér kéto tri nevoja vitale ose do te duhet té rrit borxhin
publik (té brendshém dhe té jashtém). Shenja té njé rritje tepér dinamike sidomos te
borxhit te brendshém kemi paré edhe mé herét (Riinvest, 2019).

Njé tjetér tregues i réndésishém pér té vlerésuar koston e geverisé pér shogériné dhe
arsyeshmériné e saj né raport me nivelin e zhvillimit ekonomik éshté paga mesatare
geveritare dhe GDP per capita. GDP per capita ne vitin 2018 ishte rreth 3,600 Euro, ndérsa
paga mesatare geveritare éshté 609 Euro (KASH, 2019), kjo do té thoté se kemi njé relacion
aférsisht 17%. Brenda periudhés 2010-2018 GDP per capita né Kosové éshté rritur 44%,
kurse paga mesatare geveritare éshté dyfishuar (VSK, 2018). Kjo shpie né njé kokludim
se gjithé kété e ka pércjellé njé politiké arbitrare qé ka krijuar pasoja né tregun e punés
dhe né konfiguracionin makroekonomik. Nése marrim parasysh se paga vjetore mesatare
geveritare arrin né 7,308 Euro, i bie se i punésuari né sektorin geveritar arrin pageén vjetore
mé shumé se dyfishi i GDP-sé pér koké banori. Kosova ka njé pjesémarrje dukshém mé
té madhe té pagés mesatare geveritare ne raport me GDP per capita krahasuar me vendet
e tjera ne rajon. Kjo pasqyrohet fare miré né tabelén né vijim.

Tabela 1. Raporti ndérmjet pagés mesatare né sektorin qeveritar dhe GDP pér capita né Ballkanin

peréndimor
GDP/capita  Paga mesatare vjetore e Paga mesatare geveritare
sektorit qeveritar vjetore/ GDP per capita
Shqipéria 4,450 4,450 1,00
Bosnja e Hercegovina 5,043 8,187 1,63
Kosova 3,654 7,596 2,08
Mali i zi 7,424 11,576 1,56
Magedonia e veriut 5,126 6,171 1,20
Serbia 6,131 7,857 1,28

Burimi: T¢ dhénat e Bankés Botérore per vitin 2018; Numri i te punésuarave ne qeveri: Zyrat Statistikore Magedoni
e Veriut dhe Shqipéri, dhe Ministrité e Financave per Kosove, Mal te Zi dhe Serbi).

Nga té dhénat e mésipérme shihet qarté se pérpos Shqipérisé ku ¢uditérisht pérputhen
paga mesatare geveritare vjetore me GDP per capita, tek te tjerat paga geveritare mesatare
e kalon GDP pér kapita né Magedoniné e Veriut pér 20%, né Serbi pér 28%, ne Mal te Zi
pér 56% dhe Bosnje e Hercegovine pér 63%, kurse ne Kosové pér 108%. Kjo na shpie tek
konkludimi se Kosova harxhon tepér per pagat geveritare, ne krahasim me nivelin e saj
zhvillimor. Kostoja e Qeverise éshté tepér e larté pér nivelin e tanishém té zhvillimit
ekonomik te Kosovés, né aspektin nominal, pa hyré né vlerésime té performancés
geveritare dhe ndikimin e asaj performancé né cilésiné e jetesés sé qytetaréve.

Njé aspekt tjetér i vlerésimit té arsyeshmeérisé sé véllimit té pagave geveritare ka té béjé
me pérqgindjen me té cilén ato marrin pjesé né shpenzimet qgeveritare, pérkatésisht
shpenzimet buxhetore. Njé indikator standard qé duhet synuar, dhe qé paraget edhe njé
lloj mesatareje €shté njé pjesémarrje e tyre ne buxhet. Kosova, krahas Malit té Zi dhe
Bosnjés e Hercegovinés ka pérqindjen mé té larté t€ buxhetit qé dedikohet pér pagat
geveritare (ILO, 2019).° Kjo vetvetiu ngushton hapésirén pér nevojat e tjera. Njé
pjesémartje e déshiruar do té ishte deri né 25% té shpenzimeve qé burojné nga té ardhurat
burimore buxhetore. Pér vitin 2019 dhe 2020 kjo pjesémarrje arrin né 31% pérkatésisht
32%, krahasuar me shpenzimet kapitale nga buxheti (investimet publike nga buxheti) gé
arrijné né nivelin 26%. Pér situatén e Kosovés mé normale do duhej té ishte njé raport
invers kétu. Né pasqyrat e prezantuar tek KASH (2019), shpenzimet kapitale figurojné
me vlera mé té larta duke pérfshiré edhe burimet nga fondi i likuidimit dhe klauzola e
investimeve. Kjo deformon qartésiné e politikave buxhetore ngase me kéto burime
pjesémarrja e pagave né shpenzimet buxhetore paragqitet té jeté rreth 27%, ndérsa e
investimeve kapitale ngritét né 33% (KASH, 2019; Ligji i Buxhetit, 2019). Kjo né fakt na
paraget njé pasqyré te shtrembér lidhur me politikat g¢ po ndigen. Ne fakt sipas
standardeve te geverisjes sé miré ekonomike do té duhej té ishte njé pjesémarrje 32-35%
e shpenzimeve kapitale bazuar né té té ardhurat burimore, ndérsa per paga rreth 25-27%
(ne vend té 31% sa éshté tani). Me kété logjike investimet kapitale me origjine nga té
ardhurat burimore (pa klauzolén e investimeve dhe fondin e likuidimit)® do te duhej té
ishin se paku per rreth 120 milion Euro me te larta (rreth 643 milion ne vend 515
milionéve). Sipas ligjit mbi privatizimin dhe likuidimin e ish ndérmarrjeve shogérore
fondet e krijuara mbi kété bazé do té duhej té pérdoreshin vetém pér investime kapitale,
pra kéto mjete nuk duhet té pérdoren pér té balancuar politikat buxhetore, kinse me
shume se 30% e buxhetit dedikohet per shpenzime kapitale. Situata edhe mé e keqe na

5 Né Shqipéri, kjo pérgindje éshté 24.2; né Maqgedoniné e Veriut 18.6%; né Mal té Zi 26.9%; né Serbi 24.7%.
Né vendet e OECD-sg, kjo pérqindje éshté mesatarisht tek 14.7% (ILO, 2019).

¢ Klauzola e investimeve éshté njé kategori buxhetore tek shpenzimet kapitale ge bazohet ne burimet e
investimeve borxhet e jashtme qe merr vendi.



del kur analizojmé nga relacionet e krijuara gjaté ekzekutimit té€ buxhetit, kur kéto raporte
deformohen edhe mé shumé. Ne kété ményré sipas Raportit mbi buxhetin né vitin 2018,
shpenzimet kapitale marrin pjesé vetém 26.7% té shpenzimeve, kurse pagat 30% edhe até
duke llogaritur duke pérfshiré edhe klauzolén e investimeve dhe té ardhurat e
njéhershme (Ministria e Financave, 2018). Né kété ményré proporcionet e déshiruara dhe
té synuara déshtojné té arrihen sidomos gjaté ekzekutimit té buxhetit.

Ajo pér ¢ka u térhoq vérejtja mé larté, se rritja mé e shpejté e pagave se sa rritja e GDP-sé€,
apo rritja me e shpejte e punésimit ne sektorin geveritar se sa rritja e popullsisé, herét a
voné shpie né nevojén per tu ngarkuar me borxhe. Kjo meriton kujdes té vecanté né
aspektin e politikave afatgjata. Né rastin e Kosovés, borxhi publik, i jashtém e i
brendshém ka ende pjesémarrje té ulét né GDP, krahasuar me vendet e tjera, por ka njé
rritje shume dinamike (Ministria e Financave, 2018). Késhtu vetém interesi i paguar per
borxhin publik éshté rritur nga 16 milion Euro ne 26 milion Euro ne periudhén 2017-2019
(KASH, 2019). Ndérkaq njé rritje shume dinamike e borxhit publik té brendshém duket
se po pérdoret pér té balancuar rritjet tek pagat dhe pakoja sociale. Shikuar né njé
projeksion afatgjaté shteti po hyn borxh per te servisuar pagesa qe shkojné ne konsum
dhe nuk sigurojné kthime né té ardhmen. Ndaj kjo kérkon kujdes maksimal. Si¢ u tha, me
Ligjin e ri pér pagat kjo situaté do te pérkegésohet ndjeshme si dhe me disa pagesa nga
pakoja sociale (veteranet e pensionet). Problemi €shté se nuk ka njé vlerésim té qarté dhe
njé llogaritje té sakté mbi implikimet afatmesme e afatgjata té kétij Ligji. Korniza
Afatmesme e Shpenzimeve e publikuar nga Ministria e Financave né prill té vitit 2019 e
le kété ¢éshtje té mjegulluar.

Relacioni i pagave geveritare me ato té sektorit privat éshté c¢éshtja tjetér qé kérkon
vémendje té vecanté. Deri ne vitin 2009 Pagat e sektorit shtetéror do té mund té
konsideroheshin té uléta dhe jo motivuese. Ato ishin me té vogla se sa paga mesatare e
sektorit privat. Ka tri momente pas késaj qé krijuan diferencén gé tash mund té
konsiderohet e paarsyeshme né drejtimin e kundért, njé diferencé té dukshme me
mesataren e sektorit privat. Midis 2010 dhe 2011, pagat mesatare né sektorin publik u
rritén me mbi 20%. Kércimi tjetér ishte né vitin 2014, pérkatésisht me efekte né 2015,
késhtu qé né kété periudhé ndodhi njé rritje afér 24% (VSK, 2018). Pas késaj u aprovua
Rregulla fiskale, sipas sé cilés rritja e pagave né sektorin publik do té ndigte normén e
rritjes ekonomike, dhe kjo do té zbatohej pak a shumé né vitet vijuese deri ne vitin 2018
dhe pérfundimisht do té rrénohej me Ligjin e ri mbi pagat. Né vitin 2018, paga mesatare
geveritare bruto te jeté 573 Euro, kundrejt pagés ne sektorin privat prej njé mesatareje 401
Euro (VSK, 2019). Mund té vérehet se kjo diferencé e paarsyeshme u krijua ne ményré té
sforcuar né vitet e pérmendura duke e pérdoré edhe rritjen e pagave te sektorit geveritar,
sektori me numrin mé té madhe té té punésuarve, u krijua ne vitet elektorale si njé

instrument pér rritjen e votuesve. Njé diferencé tillé prej afro 41%, e njohur né teori si
premium i pagés sé sektorit publik ndaj atij privat, gjithsesi éshté tepér e larté dhe ka
efektet e saja negative né ¢rregullimin tregut té punés e edhe né aftésiné konkurrues té
ekonomisé sé Kosovés. Kéto paga jané rreth 75% mé té larta se sa ato né prodhim dhe
péraférsisht té njéjta me ato té sektorit financiar dhe té sigurimeve (VSK, 2019). Ligji ri
mbi pagat e pérkegéson edhe njéheré kété situaté, pérkundér faktit se rregullimi me ligj i
késaj materie ishte i nevojshém por vjen si tepér i vonuar dhe me pasiguri ne aspektin e
mbulesés dhe efektet e tij né stabilitetin dhe harmoniné buxhetore.



4. LIGJIIRI PER PAGAT

Ligji pér pagat né sektorin publik, i cili kaloi né parlament dhe ekzekutiv té Kosovés né
vitin 2019, pércakton sistemin e pagave dhe shpérblimeve pér zyrtarét dhe funksionarét
publiké. Pér dallim nga periudha paraprake kur pak kishte té pércaktuar né lidhje me
dallimet né paga dhe kriteret gé pércaktojné kompensimin e shérbyesve civil népér
institucione publike. Ligji i ri bén njé hap para né sqarimin e sistemit t€ pagave dhe
sigurimit té€ shpérblimit té njéjté pér punén e njéjte té shérbyesve civil. Paraprakisht
praktika e shtesave dhe kompensimeve té tjera kishte krijuar hapésiré pér keqpérdorime
dhe divergjenca né pagesa né mes pozitave té njéjta. Ligji pér pagat né sektorin publik,
para se gjithash, éshté ligj i cili synon té krijoj njé sistem né pércaktimin e pagés. Si i tillé,
i njéjti duhet té siguroj qé té pércaktohen parimet bazé té koeficienteve e jo té béhet
instrument pér té balancuar kérkesat e grupeve té interesit. Pér mé tepér, i njéjti duhet té
keté synim rritjen e eficencés sé administratés publike dhe duhet té kufizoj pérfitimet
jashté pagés bazé. Kéto té fundit nuk jané pércaktuar me shumé kujdes dhe krijohet
diskrecion domethénés né zbatimin e kétyre pikave.

Ligji i ri i propozon njé mori kriteresh pér pércaktimin e pagés té trajtuar né hyrje si
praktika té mira. Pérderisa ligji trajton parimin e pagés sé€ njéjté pér puné té ngjashme dhe
até se paga duhet té jeté e ndérlidhur me ndérlikueshmériné e punés, i njéjti nuk trajton
¢éshtjen e ndérlidhjes sé pagés né sektorin privat me até té sektorit publik. Dallimet, si¢
éshté evidentuar edhe mé sipér, ndérmjet sektorit publik dhe privat vegse jané shtuar.
Shumica e vendeve té rajonit pérballen me probleme né pércaktimin e pagave né sektorin
publik, megjithaté té njéjtat kané njé kornizé ligjore qé trajton kété ¢éshtje. Né ményré té
posacme, vlen té evidentohet Sllovenia e cila ka njé kuadér ligjor i cili mé me kujdes
trajton pércaktimin e pagave dhe ndérlidhjen e tyre me produktivitet dhe rritje
ekonomike.

Sidoqofté ligji i ri i pagave né Kosové éshté kritikuar pér rritje té métutjeshme té pagave,
shumé mé té larté se paga mesatare né vend dhe barré mé té larté buxhetit té€ vendit si
dhe sektorit privat. Ligji vendos klasat e pagesave né bazé té koeficienteve. Raporti i
koeficienteve éshté njé me dhjeté, té shpérndaré né gjashtédhjeté e nénté nivele té
koeficienteve. Né tabelén 2 jané listuar pozita kyce nga zyrtarét qeveritaré, koeficienti i
pagesés dhe paga né Euro. Pozita e ranguar mé sé larti €shté ajo e Presidentit té Kosovés
i/e cili/a paguhet 2,390 Euro ne muaj, ndérsa kryeministri paguhet me 2,151 Euro.

Tabela 2. Paga e zyrtaréve geveritar né Kosové sipas ligjit té ri

Pozita Koeficienti Paga mujore (Euro)
President i Kosovés Al 2390
Kryeministér i Kosovés A2 2151
Deputeti A4 1912
Gjyqtar i Gjykatés Kushtetuese Ad 1912
Gjyqtar i Gjykatés Supreme A5 1852.25
Prokuror né Prokuroriné e Shtetit/Speciale Ab 1792.5
Prokuror i Prokurorisé Themelore pér Krime té Rénda A9 1589.35
Gjyqtar i Gjykatés Themelore pér Krime té Rénda A9 1589.35
Profesor i rregullt, Profesor emeritus, Késhilltar shkencor F1 1505.7
Profesor i asocuar F2 1362.3
Ligjérues né Universitet F4 1099.4
Mésimdhénés né shkollé té mesme F14 621.4
Mjek specialist, stomatolog Specialist Hé6 1195
Polic P10 478

Burimi: Ligji nr. 06/L-111, 2019

Krahasuar me vendet e rajonit, ligji i ri i pagave ka rritur né ményré té ndjeshme pagat
pér shumicén e kategorive. Kéto paga, jo vetém se jané té krahasueshme, por né shumicén
e rasteve jané dukshém mé té larta se vendet e rajonit, pérderisa zhvillimi i Kosovés éshté
mé i uléti. Si¢ pasqyron tabela 3, GDP pér koké banori né Kosové éshté sa dy té tretat e
vendeve té rajonit dhe hendeku nuk éshté duke u ngushtuar. Pavarésisht késaj, niveli i
pagave rezulton té jeté mé i larté né shumicén e kategorive.

Tabela 3: Bruto Produkti vendor pér koké banori né euro (2009-2018)

2010 2011 2012 2013 2014 2015 2016 2017 2018
Shqipéria 3100 3200 3300 3300 3500 3600 3700 4000 4400
Bosnja e 3400 3500 3500 3900 4000 4200 4400 4600 4900
Hercegovina

Kosova 2500 2700 2800 2900 3100 3200 3400 3500 3600
Mali i zi 5000 5300 5100 5400 5600 5900 6400 6900 7400
Ma_qed"“ia € 3500 3700 3700 3900 4100 4400 4700 4800 5100
veriut

Serbia 4300 4900 4700 5100 5000 5000 5200 5600 6100

Burimi: Instituti i Vjenés pér Studime té Ekonomisé Ndérkombétare (2019)



Lartésia e pagave ne rajon pér funksionet té réndésishme publike, si¢ éshté rasti i
deputetéve té kuvendit dhe mjekéve éshté ilustruar né tabelén né vijim.

Tabela 4. Pagat e deputetéve, specialistéve mjekésor dhe paga minimale né vende té ndryshme té rajonit

Vendi Paga e deputetit Paga minimale Paga e mjekut Paga e deputetit

specialist né raport me
pagén

Kosova 1912 170 1195 11.25

Shqipéria 1,080 181 530 5.97

Magqgedonia e 1,000 239 725 4.18

veriut

Serbia 860 253 685 3.40

Mali i zi 1,200 288 720 417

Kroacia 2,040 442 - 4.62

Sllovenia 3,537 804 - 4.40

Burimi: Ministrité e Financave né vendet respektive

Shénim: * té€ dhénat e pérdorura, jané té fundit qé ishin né dispozicion.

Si¢ shihet, paga e deputetit né Kosové, sipas propozimit té ri, éshté dukshém mé e larta
né rajon. Ajo éshté e pérafért me Kroaciné, pérderisa éshté shumé mé e larté se né vendet
tjera té rajonit. Vetém Sllovenia né kété pasqyré krahasimtare ka paga mé té larté pér
deputetét sesa Kosova. Kétu duhet evidentuar edhe faktin se paga reale e deputetit té
Kosovés éshté edhe mé e larté kur kemi parasysh shtesat qé ata marrin pér pjesémarrje
né seanca plenare dhe komisione parlamentare. Nése krahasohen kéto té dhéna né raport
me pagén minimale té kétyre shteteve, rezulton se paga e deputetéve té Kosovés éshté
mbi 11 heré me e larté se paga minimale né vend. Ky disproporcion éshté mbi 2.5 heré
mé i larté se mesatarja e vendeve tjera té Ballkanit peréndimor.

Ngjashém, pagat né sektorin e shéndetésisé kané pérfituar rritje domethénése pérmes
ligjit té pagave. Ky ligj saktéson se mjekét specialisté do té paguhen 1,195 Euro. Kéto paga
jané dukshém mé té larta se ato té vendeve té Ballkanit Peréndimor, dhe tejkalojné
mesataren e kétyre vendeve pér aférsisht dy heré. Rritje e pagave né kété sektoré jané
premtuar edhe né vendet tjera pér shkak se té gjitha kéto vende ballafagohen me
presionin e migrimit t€ personelit shéndetésor. Pérderisa pagat né sektorin e shéndetésisé
duhet té jené stimuluese, té njéjtat duhen pércjellé edhe me masa tjera qé sigurojné se
rritet cilésia dhe produktiviteti brenda kétij sektori konform rritjes domethénése té
pagave. Pasqyré e ngjashme né krahasim me vendet e rajonit vérehet edhe kur
krahasohen sektoré tjeré, si ai i arsimit dhe i sigurisé.

Pagat né sektorin publik

Pagat né sektorin publik

5. REFERENCAT

Afonso, A. and Alegre, ].G., 2011. Economic growth and budgetary components: a panel assessment for the
EU. Empirical Economics, 41(3), pp.703-723.

Alesina, A., Ardagna, S., Perotti, R. and Schiantarelli, F., 2002. Fiscal policy, profits, and investment.
American economic review, 92(3), pp.571-589.

Dybczak, M.K. and Garcia-Escribano, M.M., 2019. Fiscal Implications of Government Wage Bill Spending.
International Monetary Fund.

Grimshaw, D., 2013. 15. Austerity, privatization and levelling down: Public sector reforms in the United
Kingdom. Public Sector Shock, p.576.

ILO, 2019. Labour market data. Nxjerré nga: https://ilostat.ilo.org/.

Law on Budget, 2019. Ligji i Buxhetit 2019. Gazeta Zyrtare e Republikés sé Kosovés. Prishtiné.

Ministry of Finance, 2018. Raporti mbi Buxhetin. Ministria e Financave. Prishtiné.

MTEF, 2019. Korniza e Shpenzimeve Afatmesme 2019-2021. Ministria e Financave. Prishtiné.

Pérez, ].J.,, Aouriri, M., Campos, M., Celov, D., Depalo, D., Papapetrou, E. Pesliakaite, J., Ramos
Magdaleno, R. and Rodriguez Vives, M., 2016. The fiscal and macroeconomic effects of
government wages and employment reform. Banco de Espana Occasional Paper, (1607).

Riinvest, 2019. Menaxhimi i borxhit publik. Instituti Riinvest. Prishtiné.

Schiavo-Campo, S., de Tommaso, G. and Mukherjee, A., 1997. Government employment and pay in global
perspective: a selective synthesis of international facts, policies and experience. World Bank
Policy Research Working Paper 1806. 1997.

Statistical Yearbook, 2018. Vjetari Statistikor i Kosovés. Agjencia Statistikore e Kosovés. Prishtiné. Statistical

Yearbook, 2019. Vjetari Statistikor i Kosovés. Agjencia Statistikore e Kosovés. Prishtiné.

Stepanyan, Ara, and Mr Lamin Leigh. Fiscal Policy Implications for Labor Market Outcomes in Middle-
Income Countries. No. 15-17. International Monetary Fund, 2015.

Wiiw, 2019. Western Balkans Labor Market Trends. wiiw. Vienna.

World Bank, 2001. Measuring Government Employment & Wages. Extracted from:
http://www1.worldbank.org/publicsector/pe/PEAM_Measuring %20Govt%20Emplo yment.doc

World Bank, 2019. Rising Uncertainties. World Bank Regular Western Balkan Report. Washington.


https://ilostat.ilo.org/
http://www1.worldbank.org/publicsector/pe/PEAM_Measuring%20Govt%20Employment.doc
http://www1.worldbank.org/publicsector/pe/PEAM_Measuring%20Govt%20Employment.doc
http://www1.worldbank.org/publicsector/pe/PEAM_Measuring%20Govt%20Employment.doc




